
L AUTONOMISTE

Une “mission”
tant che regal
di Nadal

Dree Valcic

s Il timp nus cor datir e
la pazience divine, ancje

se e je infinide, al € mi6r

no sfidéle. Un riferiment
biblic che, intun més tant
che Dicembar - cul Nadal
che nus ven ufiert tant

che moment e ocasion di
riflession su noaltris e sul
mont dulintor - al vares di
fanus torna a pensa la storie
dal popul furlan e il riil che
chest al é stat clamat a vé.
sk Cuant che o fevelin des
lidris cristianis e ancjemo
prime de spiritualitat

dai siei prins abitants,
cuant che o tornin ala ae
ereditat che nus e stade
consegnade di “Aquileia
Mater”, no si riferin a un
insiemi di sintiments,
compuartaments che si
son sedimentats dilunc

dai secui, formant il DNA
de nestre int, ma a alc

di ancjemo plui profont,
tant potent che no si pues
dimostralu in maniere
razional, ma dome midiant
di un at di fede: o o crodin
di vé un compit precis, une
mission di f4 pe umanitat
tant che puartadors dal
messag aquileiés ancje

in timps modernis, o piir
rassegninsi al anonimét, ae
rese devant de globalizazion
e ae uniformitéat.

sk Sigir, se o doprassin
struments sientifics o
podaressin ancje prova a da
une esplicazion logjiche a
cheste nestre diversitat di
popul: il vé mantignude la
lenghe, il jessi logats di un
pont di viste gjeografic tal
centri de Europe, il vé saviit
integra intal nestri tiessiit
uman e social ogni invasor,

(al va indenant a pagj. 2) »

1 a fat scjas il senator
Roberto Menia che al a
eclarat di volé gjava il

furlan de scuele e dal {is public.
Aljere di un pie¢ che nissun
rapresentant des istituzions al
pandeve clar di volé scancela

lis normis di tutele, ma salacor

a son tancj i furlans che a son
dacuardi cun lui e che a fasin ogni
di il mistir di “pizighets de nestre
identitat”. Furlans che a considerin
inutil impara la marilenghe parce
che “no covente”, inutilis lis tabelis
bilengéls tes stradis parce che

“a confondin”, inutile la nestre
culture parce che ‘o vin di jessi
citadins dal mont e al € mior savé
I'inglés”.

# DPuare int! Al & un pecjat che

no crodin di vé avonde cjaf par
impara dos, tré o ancje cuatri
lenghis: ma ocjo parce che, come
ogni om, ogni popul al ¢ libar di
suicidasi. Prin di copa la nestre
identitat e lis nestris sperancis di
tigni vive la flame di une storie
milenarie, chescj “furlans par
miit di di” a fasaressin mior a
cjalé la fotografie chi parsore, che
e mostre ce che al podares jessi

FEMINIS FURLANIS
FUARTIS

Il viag di Stefania Ursella jenfri

teatri, grafiche e imprenditorie

di Erika Adami

EDITORIAL

LA IDENTITAT

Z0VINS

Une zornade di incuintri
pai Conseis dai Fantats

il Fritil dal avigni, e che al € ben
lontan dai 16r prejudizis e di chei
di int come Menia.

@ Larispueste plui biele e ven

di passe 50 zovins dai 10 ai 16
agns che, in rapresentance di 12
Conseis ComunAi dai Fantats, a an
rispuindtit al apel de Assemblee

FURLANS FUR DAL ORDENARI
E PASOLINI - CJANT E DISCJANT

di Diego Navarria

e Agnul Floramo

de Comunitét Linguistiche
Furlane, la uniche istituzion a

volé meti dongje i fantats furlans
par une zornade di confront e di
condivision. La manifestazion, che
si & davuelte a Flumisel-La Vile in
ocasion dai 25 agns di fondazion
dal prin Consei furlan dai fruts,

2022, 1 INOVAI
CENCE MEMORIE

eitré sants che no judin

di Enos Costantini

e je stade insiorade di laboratoris
cun Angelo Floramo, Michele

Polo e Claudio Romanzin e di une
cjaminade par rifleti sui dirits
fondamentai, che e je rivade fin tal
Parc intitulat a un zovin furlan che
agns indatr al jere partit propit

di chel pais par esplora il mont,
prin di jessi copat di un regjim
autoritari: Giulio Regeni.

@ Dal l6r incuintri chescj fantats,
che no si jerin mai cjatats prin,

si son cjatats in cunvigne di

dasi dongje ancje inte Vierte

che e vignara, par metisi in rét

e no dispierdi la esperience e la
cognossince che a an screat culi. Si
son inacuarts di no jessi “di bess6i”,
o dome part dal 16r pais, ma di jessi
un toc di un biel mosaic une vore
plui grant che al e clamat Fritl. Un
mosaic che cualchidun al volares
fa a tocs, ma dibant. I “pizighets de
identitat” a puedin zaromai metisi
il clir in pas. I furlans no si son
lassats creva di invasions, vueris,
taramots e miserie: e ancje cheste
volte o sarin in tancj a resisti cence
pleail cjaf devant di un destin che
nol ¢ inevitabil, ma che al dipent
dome diné... 1l

SPORT CHE TI TRAI
11 Baskin: bale tal zei,
inclusion, divertiment

di Francesco Tonizzo

de prime pagjine)

Une “mission”
tant che regal
di Nadal

Dree Valcic

il jessi stats, in maniere
direte o indirete, che nus
plasi o no, protagoniscj de
storie europeane e no dome.
Ducj elements che a rindin
cheste tiere uniche inte s6
diversitat.

“k%k Se pero o fevelin di fede,
ejela cussience a risulta
determinante par tacd un
troi e puartalu insom, ancje
se za al sune tant che un
miracul il fat che il Fritl e i
furlans a esistin ancjemo in
di di vué.

*= Cun dut chel che o vin
passat, il vé rivat ogni volte
aripiasi al vares di fanus
capi che forsit o varessin di
fevela di “destin”, come se
mantigni impiade la flame
di ché ereditat aquileiese di
tramanda al fos plui fuart di
ogni contrarietat.

s+ Un messac universal di
fradilance, pas e libertat,
une sperance partide di
Alessandrie di Egjit e rivade
in Fritil par anunzia un
mont gnaf.

sk= Vént cussience, jessi
testemonis atifs e je une
grande responsabilitat, ma
al e ancje il regal plui biel

di Nadél che o podin fa ae
nestre int. I

LAPATRIE

DAL FRIUL

crf}S

Cui che si abone pal 2023,
cul prin numar dal sfuei
al vara in regal il biel libri

"Anime in cros"

ABONITI!

Il ritual de Messe
dal Spadon nus ripuarte
ae ete dai Patriarcjis

La memorie e torne indatir a Marquart,
ma forsit la tradizion e je ancjemo plui antighe

Sara Traunero

i6 di Zenar, in ocasion

de fieste de Epifanie,

il Comun di Cividat si
prepare a celebra un ritual tant
curids che inmagant: e je la Messe
dal Spadon, che par tradizion si fias
tal antic Domo antic. Chest event
religjos, insiemi cu la rievocazion
storiche che i va dafir, ogni an al
tire dongje plui o mancul un miar
di personis intal ctir dal centri
storic.

@ Tant la Messe che la
rievocazion, cundut che a sedin
doi events cun origjins e significat
ben diferents, a rimandin ai timps
li che la figure dal Patriarcje e

jere central in Fridl. Il Patriarcje

al detignive te sO persone i podés
religjos, politic e militar, che al
esercitave intal grant teritori dal
Patriarcjat di Aquilee.

@ Cundut che la residence
nominal dal Patriarcje e fos simpri
Aquilee, lui al viveve in realtat
ancje in altris centris abitats

che a fasin part dal teritori dal
Patriarcjat: un di chescj al fo propit
Cividat.

@ LaMesse dal Spadon e ven
clamade cussi par vie de frecuente
esibizion, intant dal so ritual, di
une spade: intal specific, e je la

spade che e je stade dal Patriarcje
Marquart di Randeck, e che e
rapresentave il so podé politic.

@ La cerimonie e a dentri sedi
elements tipics de Messe celebrade
su la fonde dal ritual roman, che
elements che a rimontin ae epoche
patriarcjal, tant che i cjants dal
Vanzeli epifanic (che a rispietin lis
modalitéts dal ritual patriarchin
aquileiés) e il cjant aquileiés che al
anunzie lis fiestis liturgjichis, che a
culminaran dopo inte Pasche.

@ Diimpuartance primarie e

je la figure dal Diacun, che al
puarte cun se la spade e il prezios
Evangjeliari dal secul XV; al e
propit lui che, in diviers moments
de Messe, al ten tal pugn la spade,
molant colps par aiar indrecats

ae int, in segn di saltit o di
benedizion.

@ Ma di dula vegnial chest rituél
strani? Magari cussi no, lis origjins
de Messe dal Spadon a risultin in
part fatis st intal misteri, e tor

di chestis a son nassudis tantis
teoriis.

@ Une des tesis plui increditadis,
sostignude ancje dal storic Walter
Tomada, e je che la Messe dal
Spadon e rimonti al an 1340, cuant
che il Patriarcje Beltram di Saint
Genies, dopo vé botinat Cormons
e assediade la ribele Gurize, al a
celebrat la Messe di Nadal tal viert.
¢ Il fat al € sucediit fir des muris
gurizanis, e al ricuarde lis impresis
dai crosats sot des muris di
Jerusalem: 'event al cjape duncje

un significat simbolic fuart, che si
zonte al mot ancjetant simbolic

di Beltram di celebra la Messe
impugnant la spade cul obietif di
manda chest messag: “Diu nus
incjarie di cjapa Gurize come che i
crosits a an cjapat Jerusalem”.

@ Simpri datir di cheste tesi, di
ché volte il mot di impugna la
spade intant de celebrazion de
Messe al e stat ripetiit e tramandat
intai secui, par riva fin in di di vué.
@ Di origjins tant plui ciertis

e resintis (1984) e je invezit la
rievocazion storiche che e tache
cuant che e finis de Messe, che
ericuarde e che e rapresente la
jentrade a Cividat dal Patriarcje
Marquart di Randeck, intal 1366.
@ 1l corteu patriarcjal al rive in
Place dal Domo, dula che al tache
il cerimonial che al consist intun
omag al Patriarcje de bande des
fameis nobiliars storichis e dai
cjastelans. Po dopo, il Patriarcje

al ven puartat dai Ministeriai
principai ae invistidure de
temporalitat de Glesie: sentat
dongje de catidre vescovil,
Marquart al ricéf dal Vicedomin
Francesc di Savorgnan une spade
nude, simbul dal so podé temporal
(politic). Infin, dute la Comunitat
e zure fedeltat in maniere solene al
Patriarcje.

@ Cheste rievocazion maestose

e ricuarde un moment di grant
lustri par Cividat, tant che

ogni an e je une partecipazion
pardabon entusiastiche dai
abitants dal Iiic. La Messe e la
rievocazion si fasin a buinore; il
dopomisdi al & dedicét invezit

al divertiment, e tra musichis
medievals, bufons, mangjefiic e
svariats intratigniments par dutis
lis etats, la zornade di fieste e va
viers de fin, lassant ai partecipants
tante ligrie e 'incjant che dome
une citadine antighe, sugjestive

e pitorescje tant che Cividat e sa
regala.

INT DI CJARGNE

I1 Domini Coletif
al valorize i trois
di Clavaiis e dal Concolan

Marta Vezzi

I Domini Coletif di Clavaiis al e

une realtat un grum ative inte
picule comunitat dal Comun di
Davar, a 827 metris sul nivel dal
mar, poiade tal versant Ovest dal
Concolan e che i vin za viit mit
di cognossi di dongje cualchi timp
indafr (viot il numar 12 de Patrie
dal Dicembar dal 2020).
@ Pocs dis fa si e sierade une
iniziative impuartante: il progjet di
valorizazion dai trois di Clavaiis e
dal versant Sud Ovest dal Concolan.
1l progjet al & scomencat tal 2020
cu la pulizie dai trois (tancj a jerin
stats ruvinats de Vaia, des aluvions
e ancje des neveadis bondantis). Si
¢ dat dongje un trop di volontaris
che a an lavorat dai 31 di Otubar

dal 2020 ai 30 di Mai dal 2021: 17
sabidis e domeniis indula che a son
stats netats plui di 15 chilometris di
trois! Passat1'Istat, il lavor al € tornat
a taca di Atom, fin a riva a neta in
total plui di 20 chilometris di trois.

@ La seconde fase dal progjet e
previodeve la segnalazion dai trois.
Inchestesuazeejejentradeinzticla
associazion cultural di Clavaiis che
e a presentat domande di contribiit
in Regjon: la domande e je lade
a bon fin e a son stats stanziats
cirche 3.000 euros. La iniziative, di
la di valoriza il teritori, e vil ancje
invida il turist a svicinasi ae culture
dal teritori, a scuvierzi memoriis e
tradizions. “Un progjet — si lei inte
relazion - che al vill cred no dome

1Y) s,
"ﬂ. :

B

une semplice atrative turistiche, ma
che al ponte a riscuvierzi la storie
dal teritori, par conservale e par

fale cognossi il plui pussibil. Di fat, i
promotorsdalprogjetasonconvints
che par incrementa il turisim inte
valade, e in Cjargne in gjeneral, no
coventin grandis infrastruturis e
budgets, ma che al basti valoriza
intal mut just il teritori e lambient
natural, che a son il vér patrimoni
di chestis tieris. Passant al pratic, il
progjet al previot:

1. Pulizie dai trois, midiant dal
lavor dai volontaris; 2. Rilevazions
GPS e mapadure dai trois, cu la
pussibilitat di rindi visibii i percors
tes aplicazions dai telefonins; ancje
chest par cure dai volontaris; 3.
Stampe, su supuarts fats di pueste,
dicarteisegnaletics eindicazion dai

percors plantéts tal teren su pai di
len; 4. Stampe di mapis dal teritori
cun evidenziats i trois, di posiziona
intai ltics des frazions di Clavaiis
e Liariis; 5. Stampe di depliants,
di podé plea, cu la descrizion dal
progjet e cu lis mapis dal pont 4;
6. Instalazion de segnaletiche tai
trois, par cure dai volontaris. Il
jutori de Regjon al e stat domandéat
paiponts 3,4e5”

@ A progjet finit, si pues di che si
e tratat di un lavor grandios: plui
di 20 chilometris di percors vierts,
netdts, ripristinats e segnalats cun
passe 150 cartei di segnaletiche
teritorial; 68 zornadis di lavor dai
volontaris par neta i trois; 5.000
euros i bég¢s metiits dal Domini
Coletif di Clavaiis.

@ Te stagjon estive a pene passade,
a son stats tancj i turiscj, ma ancje
i locéi, che a an provat i percors,
scuvierzint un mont che salacor
al sares lat pierdit in maniere
definitive tal zir di pocs agns.

@ Linvit al e dal sigfir chel di cjapasi
il timp par 14 a curiosa il lavor
interessantcheal estét fat, par presed
- inneantsi tal cidinor di chescj ltics
— ce che di biel chest teritori cjargnel
al pues ancjemo da. Il

INTERVISTE

«Il nestri compit

al e chel di tigni alte la bandiere»

Interviste cun William Cisilino, diretor de ARLeF,
che di resint al a riceviit in Sardegne il premi “Ondras”
pal so lavor tal cjamp des lenghis minoritariis

Dree Venier

cognos William Cisilino,

diret6r de ARLeF

(Agjenzie Regjonal pe
Lenghe Furlane) e ancje scritor, di
agnorums. Al &€ un ami. Lu dis par
meti lis mans indevant: impussibil
par me fai une interviste neutral,
distacade. Ma, come che si dis in
Fritil, nol e mai un mal che nol sedi
un ben: magari a mi mi disara alc
di particolar che no podarés lei di
altris bandis. La “scuse” par sintilu
al & il premi che i an dat a Cagliari,
I'«Ondras»: un ricognossiment
internazional par cui che si e
impegnat in cjamp social e politic
pe promozion e pe valorizazion
des lenghis minoritariis.
Ce studis astu fat, e parce ti
séstu interessat di furlan?
Prin di dut o ai di di che o soi
cresstit intun ambient, fra i pais
di Talmassons e Pantianins, li che
tancj dilor mi an trasmetft il valor
de lenghe furlane. Mé mari, prin di
dut, ma po ancje cierts mestris, il
diretdr dal cor, il predi... Tai agns
90 o soi vigniit a savé dal Istitt
ladin Furlan e o ai tacét a segul
ché realtat, metint in pratiche
la passion pe lenghe che e jere
nassude. Tal stes timp, o ai tacat i
miei studis juridics te Universitat
di Triest e duncje al e stat natural
interessami de tutele legél des
lenghis minoritariis. Di professor
o ai viit Sergio Bertole, massim
espert in chel cjamp, e o ai fat la
tesi cun lui su la tutele de lenghe in
Catalogne.
Cuai sono stats i tiei ispiradors,
i tiei mestris?
A son tancj, sedi a nivel furlan
che internazional: impussibil
nomenaju ducj. Par chest, o
citi un par ducj: Agnul di Spere
(Angelo Pittana), un grant om di
culture che o ai vude la fortune di
incuintralu di zovin e che cun lui o
ai vlit une vere amicizie, a dispiet
dai 40 agns di diference di etét. Lui
al veve contats cun ducj i grancj
de culture des minorancis, e mi
ainsegnat che la culture furlane
no je seconde a di nissun. Lu a
dimostrat ancje in pratiche, fasint
tantis traduzions di poesie foreste
bande il furlan. Mi a fat cognossi
in profonditat lis tantis ricjecis
de nestre leterature, une robe che
une volte scuvierte ti incres la to
cussience e no tu puedis plui torna
indafr.

Prime di vé un ral istituzional tu 4s

lavorat simpri tal cjamp dal furlan
su variis iniziativis; di cualis ti
visistu cun plui nostalgjie e plasé?
Su dutis, mi visi cun plasé la
creazion de riviste par fruts
«Alc&Ce», che o pensi che tu

ti visis ben ancje tu (al rit, ndr),
stant che le vin fate insiemi. E je
stade la prime iniziative editorial
sistematiche fate pai plui picui,
editade da La Vite Catoliche. Li

o ai viit mat di capi che o podevi
organiza un lavor struturat, e o ai
di di che o vin vude la massime
libertat di falu.

Cemiit séstu rivat ae direzion de
ARLeF?

O soi rivat intal 2011, dopo che o
jeri jentrat in Regjon. Ma prime

o ai gust di ricuarda un passag
impuartant. Tal 2001, par meti in
vore la le¢ 482, Marzi Strassolt mi
clama in Provincie di Udin, che al
jere President, a direzi I'ufici pes
lenghis minoritariis. Lui al & une
altre grande figure che par lui o ai
un grant agrat, un om concret e
che al crodeve une vore tai zovins.
Lio ai tacat aimpard avé ace fa
cu la burocrazie, fasintmi lis spalis
plui largjis par chel che al e stat
dopo.

In Otubar ti an dat a Casteddu/
Cagliari il premi “Ondras” pal
lavor e pai scrits fats tal cjamp
des lenghis minoritariis. Tal
spietavistu?

No, nol mal spietavi e adiriture

o jeri imbaracat di vé riceviit
chest premi cun personags tant
che Carles Duarte i Montserrat,
che nol e dome un grant leterat

e linguist catalan, ma che al &
stat il principal colaborador di
Jordi Pujol, il leader protagonist
de grande stagjon de cressite de
Catalogne. E je stade premiade
ancje Rut Bernardi, altre figure
storiche in chest cas de culture
ladine. O zonti ancje il grant
plasé di vé riceviit chel premi de
Sardegne, une tiere che par jé o ai
un grant amdr, che e je pardabon
une nazion che o speri che e rivia
esprimi dutis lis sds potenzialitats
enormis.

Cemiit isal il to lavor te ARLeF,
plui burocratic o plui creatif?

Magari cussi no, cetant burocratic.

E vie pai agns al & deventat simpri
piés: si fas fature a stai datr a
normis e normutis che a vegnin
fiir di continui. No dis che la part
burocratiche no a di jessi, ma al
sarés ben une proporzion plui

juste, un 25% dal lavor. Cumo o
stimi che o sin al contrari, cul 75%
dal timp che si scuen impleé a “fa
cjartis”. Un vér pecjat parce che

al ralente la machine, sedi par no
che pes associazions e pai sogjets
che a elaborin i progjets, che a an
di ocupd masse timp su di chest
aspiet.

Disimi un progjet de ARLeF che
al e lat ben in miit particolar, e
un che tu ti spietavis che al les
midr.

Come suces mi ven subit iniment
«YoupalTubo». O vin coinvolziit un
grup di zovins sui vincj agns par
fai fa videos di meti su You Tube.
O vin fat un apel e a son vignlits
dongje in tancj di l6r, no mi
spietavi une partecipazion cussi.
Ju vin lassats libars di esprimisi

e i contigniits a son vigniits fiir
cetant biei, doprant il 16r furlan, di
chel ocidentil al cjargnel, passant
par chel central. Un grant suces:

o vin a pene passat il milion di
visualizazions e o sin partits in
Zenar. Une robe che invezit no

vin rivat ancjemo a fa ben avonde
al e coinvolzi i zovins de fasse
13-18 agns. Cui fruts e cui zovins
plui grancj i risultats ju vin viits.
Lobietif al & cjat4 alc di valevul par
ché fasse tal miec.

Aromai di agns tu sés ancje
scritor, par cumo di “pinsirs”
ironics. Astu tal cjaf ancje alc di
plui lunc?

Mi plasares si fa alc di plui lunc e
plui seri, simpri cul mani lizér che
mi parten di plui. No stoi fevelant
di libris tecnics su la lenghe, che o
‘nd ai fats, ma alc sul Frial di vué

e di doman. Ma par scrivi i viil
timp...

I1linguist Sandri Carrozzo al dis
che si sta fasint une politiche

di “muart cuiete de lenghe”.

Si dai impuartance, bécs, ma
mai alc di decisif. Isal cussi? E
parce lalec 482 su lis lenghis
minoritariis no ise ancjemo in
vore ad implen?

Dutis lis lenghis, ancje chés cun
plui numars, a son destinadis
amuri, o a trasformési intune
altre robe. Al ¢ il proces de

vite. Dit chest, il proces si pues
condizionélu in positif. La 482

no je operative ad implen parce
che i proces ju gjestis la politiche
e duncje a dipendin di cui che la

int e decit che al meni il cjarug.
Ma nol e di butasi ju parce che

no si pues mai savé lis evoluzions
de storie. Se o pensin al 1960,
confrontant la situazion di Fritil,
Catalogne e Pais Bascs, cui mai
podevial imagjiné la evoluzion
che a an viit Catalan e Basc in di di
vué? In chei agns, il Basc al jere in
pratiche muart, lu fevelavin dome
ivecjos; cumo lu fevele il 95% dai
zovins, e i plui anzians, cressuts
sot Franco, di mancul. N6 vué o sin
indadr rispiet a 16r, ma impen di
une muart cuiete jo o viot tai agns
che e je stade une progression dal
pont di viste normatif, finanziari

e social. Isal avonde? No, ma o sin
mior di prime. Vué no podin savé
cemtt che e lara a finile: in cheste
bataie nd o vin il compit di tigni la
bandiere dal furlan alte, cussients
di no vé nuie mancul di chei altris,
ancje se ducj nus train cuintri.

Ponts di fuarce e ponts debii de
lenghe furlane tal Friil di vué. E
cemiit viodistu il futiir di cheste
lenghe?

Pont di fuarce, plui cussience de
lenghe che si veve agns fa e vé rivat
adore a otigni i imprescj legjislatifs
e tecnics par lavora. Pont debil, i
gjenitors no trasmetin il furlan ai
fis. Lis nestris stimis a disin che
tra lis fameis di gjenitors che a
fevelin par furlan, dome il 25% lu
trasmet ai fis. Se dongje di chest
tu metis che il Fridl al patis une
grande denatalitat, o vin di vé

plui di cualchi preocupazion sul
avigni de lenghe. E coventareés une
formazion de int, riva a fai capi

il valor de lenghe, ma chest al &
un percors sociél lunc. Intant o
podin dome tigni bot cun bratire e
lavorai parsore cun serietat.

Ce i coventaressial al furlan par
dai un svolt ae s6 cundizion?
Ancje un sium...

La robe che e podares d4 un svolt
e sares che la Regjon e vedi la
competence primarie su la scuele.
Che no sai se si rivara a véle mai,
duncje si pues propit fevela di
sium, magari cussi no.

Chel ti permetares di gjesti lis
robis in maniere plui svelte. Il biel
progjet di scuele in cuatri lenghis
di Tarvis e Valcjanél al a scugnit
spieta agns prime di vé un decret
ministerial par falu bon. Cula
competence direte, cun di plui,

si podaressin ancje istitui figuris
professionéls gnovis tant che il
docent di furlan, che cumo nol
esist I

FOCUS.
I Premi Ondras

hest al e il prin an

che al ven inmanedt
il premi Ondras. “Ondra”
al & un tiermin dal sart
leterari che al viil di “onér”,
“ricognossiment”, “svant”
intal sens de assegnazion di
cualitat a une persone o a
une robe. Al e organizat di
ACLI Sardegna cu la poie di
Fondazione Sardegna. ll



Par viodi chei altris contigniits
de “La Patrie dal Friul>,
abonaitsi. Dutis lis informazions si cjatin sul sit
www.lapatriedalfriul.org

Per vedere gli altri contenuti
de “La Patrie dal Friul”,
abbonatevi. Tutte le informazioni si trovano sul sito
www.lapatriedalfriul.org

Che tu sedis za abonat o che tu le vedis lete dome cualchi volte,
aboniti o rinove l'abonament a un mensil unic:
almancul une volte al més, lei par furlan!




